
					এই পাতাটির মুদ্রণ সংশোধন করা প্রয়োজন। 
S8 মানিক রচনাসমগ্র
পায়ের নীচে চাপিয়া রাখিল। বিবাহের দুই বৎসরের মধ্যে রাগের মাথায় দুই-একবার চড়-চাপড়টা দিতে যেমন কাসুব করিল না, ন-ভরি সোনার একছড়া হার এবং মধ্যে মধ্যে ভালো কাপড়ও তেমনই কিনিয়া দিল ।
রাসবিহারী আর তার দাদা বনবিহারী এক বাড়িতেই বাস করিতেছিল। মাসের পয়লা তারিখে রাসবিহারী বরাবর মাহিনীর তিনের চারি অংশ দাদার হাতে তুলিয়া দিয়া আসিয়াছে, বিবাহের বৎসর দুই পরে সেটা কমাইয়া কমাইয়া অর্ধেক করিয়া আনায় বনবিহারী তাকে পৃথক করিয়া দিল।
পটলডাঙায় একটা বাড়ির দোতলায় একখানা শয়নঘর, একটি রান্নাঘর ও খানিকটা বারান্দা
সরাসীকে বলিল, সংসার চালাতে পারবে তো ? সরসী বলিল, ওমা ! তা আর পারব না ? বলিয়া বিবাহের পর এই প্রথম হাসিমুখে যাচিয়া দুই হাতে স্বামীর গলা জড়াইয়া ধরিযা স্বামীকে চুম্বন করিল।
স্বাধীনতার, বেশি নয়, অল্প একটু স্বাধীনতার লোভে সরসীর খুশির সীমা ছিল না। স্বামী তো তাহার আপিস যাইবে ? সে বাড়িতে থাকিবে, -একা ! একেবারে একা ! চাকবেব চোখের সামনে কলতলায় স্নান করিলে কেহ তাকে গাল দিবে না, দুইবেল পাশের বাড়ি গেলে কেহ জানিবে না, খোলা জানালায় দাড়াইয়া রাস্তার লোক দেখিলে আর রাস্তার অজানা, অচেনা, ভয়ংকর ও রহস্যময় লোকদের নিজেকে দেখাইলে কেহ কিছু মনে করিতে আসিবে না।
বনবিহারীর স্ত্রী চারটি সস্তান প্রসব করিয়া আর অজস্র পানীদোক্তা খাইযা শুকাইয়া কাঠ হইয়া গিয়াছে, রাসবিহারীদের যাওয়ার দিন সে স্বামীকে বলিল, যাই বল বাবু, বাঁচলাম।
এবং একসময় রাসবিহারীকে একাস্তে ডাকিয়া দিয়া বলিল : তোমার ভালোর জন্যই বলা । রাসবিহারী কৌতুহল প্রকাশ করিলে এদিক-ওদিক চাহিয়া নিচু গলায', বউকে একটু সামলে চলো। কেন ? কেমন যেন বাড়াবাড়ি। সেদিন রাখাল এসেছিল জানো, নীচে আমি খাবার-টাবার করছি, বললাম, ও ছোটোবাউ, বাড়িতে একটা লোক এসেছে, দুটাে কথাবার্তা বলে গে, একা এক চুপ করে বসে থাকবে ? তা ছোটোবউ-কী জবাব দিলে শুনবে ? বললে, পারব না দিদি, আমার লজ্জা করছে ! আমার ভাইয়ের,-বিয়েস এখনও ওর আঠারো পোরেনি, ভগবান সাক্ষী-আমার ভাইয়ের কাছে ওর লজা কী বল তো ?
রাসবিহারী বলিল, কী জানি । অথচ আড়াল থেকে লুকিয়ে নুকিয়ে দেখার কামাই নেই। কী তাকানি, যেন গিলে খাবে। রাসবিহারী বলিল, তা তোমার ভাইকে দেখলে দোষ কী ? বনবিহারীর স্ত্রী একটু হাসিল। অনেক পানদোক্তা খাওয়ার জন্য মুখের হাসি পর্যন্ত তার বাঝালো ।
বলিল, তারপর শোনো। এদিকে ছাতে কাপড়টি মেলে দিয়ে আসতে বললে যায় না, বলে চাদিক থেকে তাকায় দিদি, আমি যাব না। আমি মারি সিঁড়ি ভেঙে ভেঙে, ভাবি, আহা ছেলেমানুষ, না যায় না যাক, পাড়ার লোকগুলোও তো পোড়ারমুখো নয় কম। ওমা, এদিকে দুপুরবেলা চোখ বুজিছি কি বুঝিনি, অমনি তুড়ক করে ছাতে গিয়ে হাজির ।
রাসবিহারী বলিল, ছাতে গিয়ে কী কলে ?

		 এই পাতা শেষ সম্পাদিত হয়েছে ১০:১৪টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

